
Efni: Umsögn Orkusölunnar ehf. um 207. mál, tillaga til þingsályktunar um áætlun um vernd og 
orkunýtingu landssvæða

Kynningarmyndband um Hólmsárvirkjun við Atley: https://youtu.be/fB69 FElaVw

Það eru Orkusölunni mikil vonbrigði að sjá niðurstöður 3. áfanga rammaáætlunar. Orkusalan er 
sammála séráliti fulltrúa verkefnisstjórnar, þeirra Elínar R. Líndal, tilnefnd af Sambandi íslenskra 
sveitarfélaga og Helgu Barðadóttur, tilnefnd af ráðherra orkumála, en þar segir:

„Við undirritaðar, fulltrúar í  verkefnisstjórn 3. áfanga verndar- og orkunýtingaráætlunar, leggjum til á 
grundvelli framkominna athugasemda við skýrslu verkefnisstjórnar, sem lá fram m i til umsagnar frá  
11. m aí -  3. ágúst 2016, að virkjunarkosturinn Hólmsárvirkjun við Atley verði færður úr biðflokki í  
nýtingarflokk.

Rökstuðningur:
Ítarlegar rannsóknir hafa verið gerðar yfir langt tímabil á virkjunarkostum í  Hólmsá. Útfærsla 
virkjunarkostsins við Atley er niðurstaða sem byggir m.a. á umsögnum faghópa úr 1. áfanga 
rammaáætlunar. Fram hefur farið ítarlegt samráð framkvæmdaraðila við heimamenn, þar sem tekið 
hefur verið mikið tillit til sjónarmiða sveitarstjórnarmanna og íbúa, sem meðal annars leiddi til þess 
að gert er ráð fyrir þessari virkjunarútfærslu í  aðalskipulagi Skaftárhrepps.

Með þessum virkjunarkosti væri komið í  veg fyrir að Hólmsánni væri veitt yfir í  Tungufljót og vatni þar 
með miðlað á milli vatnasviða, Hólmsárfoss fengi að haldast ósnertur sem og allur lindárhluti 
Hólmsárinnar, enda væru áhrifin á Hólmsá takmörkuð við neðsta hluta hennar, þar sem 
jökulkvíslarnar renna í  ána. Úr miðlunarlóninu neðan Hólmsárfoss er vatni veitt um göng að 
stöðvarhúsi ofan Flöguvalla.

Verður ekki annað séð en að umhverfisáhrif þessarar virkjunar og áhrifasvæði hennar yrðu fremur lítil 
í  samanburði við aðra virkjanakosti sem verkefnisstjórn 3. áfanga rammaáætlunar hefur fjallað um. 
Ekki er heldur um það að ræða að gögn skorti til að leggja endanlegt mat á virkjunarkostinn.

Í ítarlegum umsögnum til verkefnisstjórnar varðandi Hólmsárvirkjun við Atley, eru fæ rð fram  
umfangsmikil rök fyrir því að virkjunarkosturinn verði færður úr biðflokki í  nýtingarflokk. Á grundvelli 
framangreindra umsagna er því lagt til að Hólmsárvirkjun við Atley verði fæ rð í  nýtingarflokk."

Þar að auki er rétt að taka fram að virkjunin er ekki á hálendi Íslands auk þess sem öll orka sem 
Orkusalan framleiðir fer á almennan markað þar sem Orkusalan selur ekki orku til stórnotenda.

Til samræmis við framangreint og fyrirliggjandi gögn leggur Orkusalan til að Hólmsárvirkjun við Atley 
verði færð úr biðflokki í nýtingarflokk.

Virðingarfyllst,

Magnús Kristjánsson, 
framkvæmdastjóri Orkusölunnar ehf.

